
రంగారాయచరిత్రము
ల్కున్దు వారల్” కిరుగెలంకులం బాసట గాలా సూపురోగ
మఫరాసుమండలంబును బాదుకొల్పి నాసీరంబునం జినిసీ.
ఫిరంగు దాదులును లెక్క. మొనల నుక్కుగల జిరాగుతా
లఫౌజును దాని కంతటికి జక్రవలయాకారంబులుగాఁ
జెకీముకితుపాకీ బారుగడిదీలను దత్తదుచిత్ర క్రమక్రమాను
గుణ్యంబుగా నీలపీ తారుణ గౌరక ణారపిశంగ వర్ణ స్ఫీత కేతన
వాతంబులును భల్లూక వ్యాఘ్ర చర్మ భర్మమయవర్మ
విశేషంబులును భండనోద్దండమండన ప్రకాండంబులునుం
గీలుకొలిపి దండాకారశకట కౌంచపద్మవ్యూహ ప్రకారం
బులుగా మొగ్గరంబులుదీర్చి గడీదిరుగువా రంఘిరాయిం
పు మని యనీకినీనికరంబుల కనుజ్ఞ యొసంగినం గదలి యు
త్తుంగమత్తమతంగజ బృంహితంబులును సంగ రాభంగుర
తురంగమ హేషానిర్దోషంబులును శతాంగ నేమివిరావం
బులును నానాయోధనోద్భటభటోత్కరణ్వేశారవంబులు
ను శింజినీఠం కారంబులును కేతనపటపటా త్కార ఘోరని
స్వనంబులును నరబ్బీ బాజాఝాంకరణధ్వనులును డమారం
పుటోకుల రవలియు నేకీభవించి సర్వపర్వత ప్రపంచంబు.
నాక్రమించి పఱ తెంచు యుగ సమయవిఘూర్ణ మాన చతు
రర్ణవకలకలంబు ననుకరింపుచుం గోలాహలంబుగా విశ్వ
విశ్వంభరానభోంతరాళంబు నిండి దిగంతరం తావళశ్రవణ
కోటరవి పాటన ద్ర ఢిమంబు రవకట్ట బొబ్బిలిగ డిచుట్టు ముట్టి
నిలిచె నంత నచ్చట.
ఉ. హైదరుజంగుపంపున మహాహవ కేళికిఁ గోటచుట్టి బా
హాదృఢవిక్ర మోద్ధతి రయమున సైన్యము వచ్చి నిల్చెని

		 ఈ పేజీలో చివరి మార్పు 29 మార్చి 2024న 06:31కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

